Ra 3, Ko te Haerenga Mai — Rati/Tdrei i te ata

He Karakia mo nga Ratii/Tiirei o te "Wa noa iho”, o ia rd ranei o te wd o te
Haerenga Mai

Ka whakapuakina and te kororia o Thow3, a ka kite ngatahi nga
kikokiko katoa.

Ihaia 40.5

Kia horo te tata mai, e Thu te Ariki

Tt waenganui i a matou 1 te ra nei

Hei whakatau, hei powhiri i a matou

Kia @ matou, kia noho tahi

Kia rongo ai i te mahanatanga

I te hari koa, o te nohoanga tahitanga

O te teina tuakana i raro i te whakaaro kotahi. Amine.

Te Kupu a te Atua

Etahi o eénei Waiata a Rawiri, ko ratou e whakarite ana i te Maramataka o te
tau ranei, a, ka mutu ia waiata, ia waiata, 1 nga ra katoa o te tau, na, ko
tenei, Kororiaki. ..

Te Wiki tuatahi, me nga Ratapu o te Haerenga Mai — Waiata 24

1 No Thowa te whenua, me ona tini mea, ®
te ao, me nga tangata e noho ana i runga.

2 He mea whakatt hoki nana ki runga ki nga moana, ®
he mea whakat ki runga ki nga roma.

3 Ko wai e eke ki te maunga o Thowa? e
Ko wai e ta ki tona wahi tapu?
4 Ko te tangata he ma nei nga ringa, he harakore tona ngakau, ®

kahore nei i ara tona wairua ki te horihori, a, kahore i oati teka.

5 Ka riro i a ia te manaaki a Thowa,
me te tika a te Atua o tona whakaoranga.



6 Ko te whakatupuranga ténei o te hunga e rapu ana ki a ia, ®
e rapu nei i tou mata, e Hakopa.

7 Kia ara 0 koutou matenga, e nga tatau, ®
ara ake, e nga tatau onamata; a, ka tomo te Kingi o te kororia.
8 Ko wai ténei Kingi kororia? e
Ko Thowa, ko te kaha, ko te marohirohi,
ko Thowa, ko te marohirohi ki te whawhai.

9 Kia ara 0 koutou matenga, e nga tatau,
kia ara ake, e nga tatau onamata, ®
a, ka tomo te Kingi o te kororia.
10 Ko wai tenei Kingi kororia?
Ko Thowa o nga mano, ko ia te Kingi kororia.

Te Wiki tuarua, me nga Rahina/Mane o te Haerenga Mai, Waiata 75

1 Ka whakawhetai tonu matou ki a koe, e te Atua,
ka whakawhetai tonu matou;
kei te tata mai hoki tou ingoa: ®
e korerotia ana e te tangata au mahi whakamtharo.

2 “Ka kitea e ahau te wa e rite ana, ®
ka tika taku whakawa.

3 Kateretere noa iho te whenua me ona tangata katoa; ®
naku i whakatt ona pou.

4 I mea ahau ki te hunga whakakake, ‘Kati ra te whakakake;’ e
ki te hunga hara ano, ‘Kaua e whakaarahia te haona.

5 Kaua t6 koutou haona e whakaarahia ki runga:
kati te whakamaro i te kaki ina korero.” ”

6 NoO te mea kahore he aranga i te rawhiti, ®
kahore i te hauauru, kahore hoki i te tonga.



7 Ko te Atua ia te kaiwhakawa;
ko tenei e whakaititia iho ana e ia, ko téra e whakaarahia ake ana.

8 Kei te ringa hoki o Thowa he kapu, pahuka tonu te waina;
ki tonu, whakananu rawa, hei ringihanga mana: e
ko nga nganga ia, ma te hunga kino katoa o te whenua e tatau,
e inu.

9 Ko ahau ia, ka kauwhau tonu:
ka himene ki te Atua o Hakopa.

10 A, ka kotia e ahau nga haona katoa o te hunga kino: e
ka whakaarahia ake ia nga haona o te tangata tika.

Te Wiki tuatoru, me nga Ratai/Tarei o te Haerenga Mai, Waiata 25

1 Ka ara nei toku wairua ki a koe, e
e Thowa.

2 E toku Atua, ko koe toku whakawhirinakitanga; ®
kei whakama ahau, aua oku hoariri e tukua
kia whakaputa ki ahau.

3 Ae, aua tetahi o te hunga e tatari ana ki a koe
e tukua kia whakama3;
kia whakama te hunga e tinihanga noa ana.

4 Whakakitea ki ahau au ara, e Thow3;
whakaakona ahau ki au huarahi.

5 Arahina ahau i tou pono, whakaakona hoki ahau;
ko koe hoki te Atua o toku whakaoranga;
pau noa te ra i ahau e tatari nei ki a koe.

6 E Thow3, kia mahara ki au mahi tohu, ki au mahi aroha;
nonamata riro hoki ena.



7 Kaua e maharatia nga hara o toku tamarikitanga, me oku kino; e
mahara mai koe ki ahau, e Thowa, kia rite ki tau mahi tohu,
kia whakaaro ki tou pai.

8 He pai, he tika a Thowa,
a, ka whakaakona e ia te hunga hara ki te huarahi.

9 Ka arahina e ia te hunga mahaki i runga i te whakawa;
ka akona hoki e ia te hunga mahaki ki tana ara.

10 He mabhi tohu, he pono nga ara katoa o Thowa
ki te hunga e pupuri ana i tana kawenata, ®
i ana whakaaturanga.

11 Kia mahara ki tou ingoa, e Thowa,
a, murua toku kino, he nui nei hoki.

12 Ko wai te tangata e wehi ana ki a Thowa? e
Ka whakaako ia i a ia ki te ara e pai ai ia.

13 Ka noho tona wairua i runga i te pai, ®
a, ka riro te whenua i tona uri.

14 Kei te hunga e wehi ana i a ia te mea ngaro a IThowa;
a, mana e whakakite ki a ratou tana kawenata.

15 E tau tonu ana 0ku kanohi ki a Thow3; e
mana hoki e unu ake oku waewae i te kupenga.

16 Tahuri mai ki ahau, tohungia hoki ahau; e
he mokemoke hoki ahau, e mamae ana te ngakau.

17 Kua whakanuia nga whakapawera o toku ngakau; ®
whakaputaina ahau i roto i nga mea e pehi nei i ahau.

18 Tirohia toku mate me toku mamae, ®
a, murua katoatia oku hara.

19 Tirohia mai oku hoariri, he tokomaha hoki ratou: e
a, he nanakia te kino e kino nei ratou ki ahau.



20 Tiakina toku wairua, a, whakaorangia ahau; ®
kei whakama ahau; e whakawhirinaki ana hoki ahau ki a koe.

21 Tukua ma te ngakau tapatahi, ma te tika ahau e tiaki; ®
e timanako ana hoki ahau ki a koe.

22 Hokona, e te Atua, a, Tharaira ®
i roto i ona whakapawera katoa.

Te Wiki tuawha, me nga Raapa/Wenerei o te Haerenga Mai,
Waiata 28

1 Ka karanga ahau ki a koe, e Thowa, e toku kohatu,
kaua e wahangt ki ahau;
ki te wahangt hoki koe ki ahau,
ka rite ahau ki te hunga e heke atu ana ki te poka.

2 Whakarongo ki toku reo inoi, ua karanga ahau ki a koe, ®
ina totoro oku ringa ki tou ahurewa tapu.

3 Kaua ahau e kiimea tahitia me te hunga he;
me nga kaimahi i te kino, he marie a ratou kupu ki 0 ratou hoa,
he kino ia kei roto i 0 ratou ngakau.

4 Kia rite ki a ratou mahi tau e hoatu ai ki a ratou,
ki te kino ano o a ratou hanga; ®
kia rite ki nga mahi a 0 ratou ringa tau e hoatu ai ki a ratou,
whakahokia ta ratou utu ki a ratou.

5 N3, kahore nei ratou e whakaaro ki nga mahi a Thowa,
ki nga meatanga a ona ringa, ®
mo reira ka whakahoroa iho ratou e ia,
e kore ano e whakatiiria ake.

6 Kia whakapaingia a howa e
mona i whakarongo mai ki toku reo Inoi.



7 Ko Ihowa toku kaha, toku whakangungu rakau;
i whakawhirinaki toku ngakau ki a ia, ®
a, awhinatia ana ahau; koia i hari ai toku ngakau,
i whakamoemiti ai hoki taku waiata ki a ia.

8 Ko Thowa to ratou kaha,
ko ia and te kaha whakaora o tana tangata i whakawahi ai.

9 Whakaorangia tau iwi, manaakitia tou kainga tupu; ®
whangainga ratou, whakaarahia ake ake.

Te Wiki tuarima, me nga Rapare/Taite o te Haerenga Mai, na
Waiata 62

1 Ko te Atua anake taku e tatari nei; ®
kei a ia te whakaoranga moku.

2 Ko ia anake toku kohatu, toku whakaoranga, toku pa hoki, e
e kore e nui toku ngaueuetanga.

5 Tatari, e toku wairua, ki te Atua anake; o
ko ia taku e ttmanako nei.

6 Ko ia anake toku kohatu, toku whakaoranga, toku pa hoki; e
e kore ahau e whakangaueuetia.

7 Kei te Atua te whakaoranga moku, te kororia ané moku; ®
kei te Atua te kohatu o toku kaha, toku piringa.

8 Whakawhirinaki ki a ia i nga wa katoa,
e te iwi, noa nga rangatira; ®
ki te paunatia ratou, mama noa ake ratou tahi i te horihori.

10 Kaua e whakawhirinaki ki te takino,
kei wairangi hoki ki te pahua; e
ki te tini haere nga taonga,
kei whakamanawa t6 koutou ngakau ki reira.



11 Kotahi korerotanga a te Atua, ®
ka rua oku rongonga i ténei, no te Atua te kaha.

12 Nau ano, e te Ariki, te mahi tohu; e
rite tonu hoki ki tana mahi tau utu ki te tangata.

Te Wiki tuaono, me nga Ramere/Paraire o te Haerenga Mai,
Waiata 40

1 I tatari marie ahau ki a Thowa3; e
a, anga ana ia ki ahau, whakarongo ana ki taku karanga.

2 N3, kei te tango ake ia i ahau i te poka whakamataku,
1 te paru taoruoru; ®
kei te whakatt i oku waewae ki runga ki te kohatu,
kei te whakat i oku hikoinga.

3 A, homai ana e ia he waiata hou ki toku mangai, he whakamoemiti
ki to tatou Atua. ®
He tokomabha e kite, a, ka wehi ka whakawhirinaki ki a Thowa.

4 Ka hari te tangata kua waiho nei e ia a Ihowa
hei whakawhirinakitanga mona; e
a, kahore e tahuri ki te hunga whakakake,
ki te hunga hoki e peka ana ki te teka.

5 E Thowa, e toku Atua, he tini au mahi whakamiharo i mahia e koe,
me O0u whakaaro ki a matou;
e kore e taea te korero whakatepe atu ki a koe; ®
me i mea ahau kia whakakitea, kia korerotia, e kore e taea te tatau.

6 Kthai i matenuitia e koe te patunga tapu, me te whakahere;
pokaia ana e koe oku taringa. ®
Kihai koe i mea mai ki te tahunga tinana, ki te whakahere hara.

7 Na, ko taku meatanga atu, “Na, kua tae mai ahau; ®
kei roto i te pukapuka te tuhituhi moku.



8 Ko taku pai ko te mea i tau e pai ai, e toku Atua; ®
ae ra, kei toku ngakau tau ture.”

9 Kua kauwhautia e ahau te tika i roto i te whakaminenga nui; ®
nana, kthai i kopia oku ngutu, tena koe te matau ana, e Thowa.

10 Kihai i huna e ahau tou tika i roto i toku ngakau;
kua korerotia e ahau tou pono me tau whakaoranga; ®
kihai i huna e ahau tou aroha me tou pono i te whakaminenga nui.

11 Kei kaiponuhia tou aroha ki ahau, e Thows; e
ma tou atawhai me tou pono ahau e tiaki i nga wa katoa.

12 Ta te mea kua karapotia ahau e nga kino e kore e taea te tatau;
mau pu ahau i oku kino, té ahei te titiro ake; ®
he tini ke i nga makawe o toku matenga; a, hemo iho toku ngakau.

13 Kia pai, e Ihowa, ki te whakaora i ahau; ®
e Thowa, hohoro ki te awhina i ahau.

14 Kia whakama, kia pororaru ngatahi te hunga e rapu ana
i toku wairua kia whakamatea; ®
kia whakahokia ki muri,
kia whakama te hunga e hiahia ana kia he ahau.

15 Kia huna, hei utu mo to ratou whakama,
te hunga e mea mai ana ki ahau, “Ha, ha!”

16 Kia hari, kia koa ki a koe te hunga katoa e rapu ana i a koe; ®
kia mea tonu te hunga e pai ana ki tau whakaoranga,
“Kia whakanuia a Thowa.”

17 Ko ahau ia, he iti, he rawakore;
heoi, e whakaaro ana te Ariki ki ahau. ®
Ko koe toku awhina, toku kaiwhakaora;
kaua ra e whakaroa, e toku Atua.



Te Wiki tuawhitu, me nga Rahoroi/Hatarei o te Haerenga Mai —
Waiata 146

1 Whakamoemititia a Thowa! e
E toku wairua, whakamoemititia a Thowa!

2 I ahau e ora nei ka whakamoemiti ahau ki a Thowa; e
ka himene ahau ki toku Atua i ahau i te ao nei.

3 Kei whakawhirinaki ki nga rangatira,
ki te tama ranei a te tangata, ®
kahore nei he awhina.

4 Ko te putanga atu o tona wairua, hoki ana ia ki tona oneone; ®
kore iho ona whakaaro i taua ra pa ano.

5 Ka hari te tangata ko te Atua nei o Hakopa tona kaiawhina; e
ko tana e timanako ai ko Thowa3, ko tona Atua;

6 ko te kaihanga o te rangi, o te whenua, o te moana,
o nga mea katoa o reira; ®
e pupuri nei i te pono ake ake;

7 e tohe nei i te whakawa a te hunga e tikinotia ana; ®
e whangai nei i te hunga mate hiakai.
Ko Thowa hei wewete i nga herehere;

8 ko Thowa hei whakatitiro i nga matapo. ®
Ko Thowa hei whakaara i te hunga kua whakapikoa iho;
e aroha ana a lhowa ki te hunga tika.

9 Ko Thowa hei tiaki i nga manene;
ko ia hei tautoko i te pani, i te pouaru; ®
ko te ara ia o te hunga kino, ka huripokitia e ia.

10 Ko Thowa hei kingi ake ake, ae, ko tou Atua, e Hiona, ®
tae noa ki nga whakatupuranga katoa. Whakamoemititia a Thowa!



Waiata Whakamoemiti na te Kawenata Hou
ko tenei
Waiata Whakamoemiti tuatahi

1 “He nui au mahi, e mtharotia ana, e te Arikj,
e te Atua Kaha Rawa!
Tika tonu ou ara, pono tonu, e te Kingi o nga whakatupuranga!

2 Ko wai e kore e wehi i a koe, e te Ariki?
E kore hoki e whakakororia i tou ingoa?
Ko koe anake hoki te tapu ana;

3 Ka haere mai hoki nga tauiwi katoa, ka koropiko ki tou aroaro; ®
kua whakakitea hoki au tikanga tika.”

4 “Waiho atu i ténei e noho nei i runga i te torona, i te Reme hoki, ®
te whakapai, te honore, te kororia, te kaha a ake ake!”
Nga Whakakitenga 15.3b, 4; 5.13

ko tenei ranei
Waiata Whakamoemiti tuarua

1 Kua tae nei tatou ki Maunga Hiona, ®

ki te pa o te Atua ora, ki Hiruharama i te rangji,
2 ki nga mano tini o nga anahera, ki te huihui nui, ®

ki te hahi o nga matamua, kua oti te tuhituhi ki te rangi,
3 ki te Atua hoki, ki te kaiwhakawa o nga tangata katoa,

ki nga wairua and o te hunga tika kua oti te mea kia tino tika, ®
ki a Thu ano hoki, ki te takawaenga o te kawenata hou,

4 N3, ka riro nei i a tatou he kingitanga
e kore e taea te whakangaueue,

5 kia whiwhi tatou ki te aroha noa e manakohia mai ai ta tatou
e mahi nei ®
ki te Atua i runga i te hopohopo, i te wehi;

6 he ahi hoki e kai ana to tatou Atua.

Hiperu 12.22-24, 28, 29
Kororia ki . ..

Nga Panui Karaipiture

ko tetahi o énei panui, ko tetahi no te Maramataka o te tau ranei

Te Wiki tuatahi, me nga Ratapu o te Haerenga Mai

Katahi a Thowa ka mea ki a Kaina, “Kei hea a Apera tou teina?” Ka
mea ia, “Kahore ahau e mohio. Ko ahau ianei te kaitiaki o toku
teina?” Na, ka mea ia, “He mahi aha ténei au? E tangi mai ana te reo
o te toto o tou teina ki ahau i roto i te whenua. N3, ka kanga koe i
runga i te whenua, i hamama nei tona waha hei rerenga atu mo te

toto o tou teina i whakahekea nei e tou ringa.”
Kenehi 4.9-11

Te Wiki tuarua, me nga Rahina/Mane o te Haerenga Mai

Tenei and hoki tetahi, e mohio ana tatou ki te taima, kua taka noa ake
ténei te wa e ara ake ai koutou i te moe. Kua tata ke hoki inaianei to
tatou whakaoranga i to te wa i whakapono tuatahi ai tatou. Kua aua
atu te po, ka tata te ao. Mo konei ra kia whakarérea e tatou nga mahi
o te pouri, kia kakahuria iho nga kakahu whawhai o te marama.
Engari, kakahuria iho te Ariki, a Thu Karaiti, kaua hoki e whakaaroa
wawetia te kikokiko kia mahia ko ona hiahia.

Roma 13.11-12, 14

Te Wiki tuatoru, me nga Ratai/Tiirei o te Haerenga Mai

A muri iho, ka haere a Mohi raua ko Arona, ka korero ki a Parao, “Ko
te kupu téenei a Thowa, a te Atua o Tharaira, “Tukua taku iwi kia haere
ki te taka hakari ki ahau i te koraha.” ” N3, ka mea a Parao, “Ko wai a
Thowa kia rongo ahau ki tona reo, kia tukua a Tharaira? Kahore ahau
e mohio ki a Thowa, e kore hoki e tukua atu e ahau a Tharaira.”
Ekoruhe 5.1-2

Te Wiki tuawha, me nga Raapa/Wenerei o te Haerenga Mai

Ka mea a Mohi, “Kia mahara hoki ki te ara katoa i arahi ai a Thow3,
tou Atua, i a koe i te koraha, i énei tau e wha tekau, kia iro ai koe, hei
whakamatautau hoki i a koe, kia mohiotia ai nga aha noa i roto i tou
ngakau, ka pupuri ranei koe i ana whakahau, kahore ranei. A,
whakawhiua ana koe e ia, whakamatea ana ki te kai, whangaia ana ki
te mana, kihai nei i mohiotia e koe, kihai ano i mohiotia e 0u matua;
kia whakamohio ai ia i a koe e kore te tangata e ora i te taro kau,
engari, ma nga kupu katoa e puta mai ana i te mangai o lhowa ka ora
ai te tangata.”

Tiuteronomi 8.2-3

Te Wiki tuarima, me nga Rapare/Taite o te Haerenga Mai

Mo konei kia mau ki nga mea whawhai katoa a te Atua, kia taea ai e
koutou te tt atu ki te riri i te ra kino, &, ka poto i a koutou nga mea
katoa te mahi, kia ta. E ta ra, he mea whitiki 6 koutou hope ki te
pono, kakahuria iho and hoki ko te tika hei pukupuku; herea iho te
rongopai o te rangimarie hei hi mo 6 koutou waewae, kia takata ai.
Mo waho i énei mea katoa e mau ki te whakapono hei whakangungu
rakau, e taea ai e koutou te tinei nga matia muramura katoa a te
wairua kino. E mau hoki ki te ora hei potae, ki te hoari hoki a te
Wairua, ara ki te kupu a te Atua. Kia pau te inoi me te tohe, me noi i
nga wa katoa i roto i te Wairua.

Epeha 6.13-18a

Te Wiki tuaono, me nga Ramere/Paraire o te Haerenga Mai

Kia ngohengohe ano hoki, koutou katoa, tétahi ki tetahi, ko te ngakau
papaku ano hei whitiki mo koutou; no te mea hoki, “E pakeke ana te
Atua ki te hunga whakapehapeha, ka hoatu ia e ia he aroha noa ki te
hunga papaku.” Na, whakapapaku iho koutou i raro i te ringaringa
kaha o te Atua, kia whakateiteitia ake ai koutou e ia i te wa e pai ai.
Maka atu 0 koutou manukanuka katoa ki runga ki a ia; e whakaaro

ana hoki ia ki a koutou.
1 Pita 5.5b—7

Te Wiki tuawhitu, me nga Rahoroi/Hatarei o te Haerenga Mai

N3, haere ana a Iraia ki tetahi ana, a moe ana i reira. N&, ka puta mai
te kupu a Thowa ki a ia; i mea ia: “E aha ana koe i konei, e Iraia?” A,
ka mea téra, “Nui atu toku hae mo Thowa, mo te Atua o nga mano;
kua whakarérea hoki tau kawenata e nga tama a Tharaira, &, ko au
ata, wahia iho e ratou, patua iho hoki e ratou au poropiti ki te hoari.
A, ko ahau, ko ahau rawa anake i mahue; 3, kei te rapu ratou i ahau
kia whakamatea.” N3, ka mea ia, “Puta mai, ka to ki te maunga ki te
aroaro o Thowa.” N3, ko te haerenga atu o Thowa, he nui ano te hau,
he kaha, e whakakoara ana i nga maunga, e wahi ana i nga kohatu i
te aroaro o Thowa. Otiia, kahore a Thowa i roto i te hau; a muri iho i te
hau ko te ra; otiia, kahore a Thowa i roto i te rii. A, i muri o te ra ko te
ahi; otiia kahore a Thowa i roto i te ahi; a, i muri i te ahi ko te reo
ngawari, he mea iti. A, n6 te rongonga o Iraia ka hipokina e ia tona
mata ki tona koroka, a, haere ana, ti ana i te kiwaha o te ana.

1 Nga Kingi 19.9-13a

Te Waiata a Hakaraia

Kianga mo nga ra noa tho

I puta mai te ptiaotanga o runga ki a tatou, ®

hei whakamarama i te hunga e noho ana i te pouri.

Kianga mo nga ra i te Haerenga Mai ki te 16 o Tihema, ranei
Hiruharama, titiro ki te rawhiti, ®

kia kite i te koa e puta mai ana i te Atua ki a koe.

Kianga mo nga ra mai i te 17 o Tihema ki te po i mua tata i te Ra Whanau,
ranei

E rite ana i te whitinga o te ra i te ata,

i puta mai i te ptiaotanga te Kaiwhakaora o te ao; ®

e rite ana i te hekenga o te ua i runga i nga tarutaru pai,

ka heke iho e te Karaiti ki runga i a tatou.

Ktanga mo nga Tangata wairua

Tena ko te hunga e tatari ana ki a te Atua; ®

kake ana ratou ki runga i nga parirau, i rite ana ki nga kahu.

% Kia whakapaingia te Ariki, te Atua o Tharaira: ®
kua titiro mai hoki ia, kua hoko i tana iwi.

Kua whakaarahia ake e ia he haona whakaora mo tatou: e
i roto i te whare o Rawiri, o tana pononga.

Ko tana hoki ia i korerotia e te mangai o ana poropiti tapu: ®
no te timatanga iho ano o te ao:

Hei whakaora i a tatou i 0 tatou hoa whawhai:
i te ringa ano o te hunga katoa e kino ana ki a tatou;

Hei whakaputa i te mahi tohu ki 6 tatou ttpuna: e
hei whakamahara ki tana kawenata tapu;

Ki te oati i oati ai ia ki a Aperahama: ®
ki to tatou tupuna.

Kia tukua mai e ia ki a tatou he ora i te ringa
0 0 tatou hoa whawhai: e
kia mahi wehikore tatou ki a ia,

I runga i te tapuy, i te tika, ki tona aroaro: ®
i nga ra katoa e ora ai tatou.

A, ko koe, e tama, ka kiia ko te poropiti a te Runga rawa: e
e haere hoki koe i te aroaro o te Ariki, hei whakapai i ona ara;

Hei whakamatau i tana iwi ki te ora: ®
i 0 ratou hara e murua ana;

He mea hoki na te aroha, na te mahi tohu a to tatou Atua: ®
na reira hoki i puta mai ai te ptiaotanga o runga ki a tatou,

Hei whakamarama i te hunga e noho ana i te pouri, i te atarangi hoki
o te mate:
hei whakatika i 6 tatou waewae ki te huarahi o te rangimarie.
Ruka 1.68-79
Kia whakakororiatia te Matua, te Tama: °
me te Wairua Tapu;
ko te ritenga ia i te timatanga, a ténei and inaianei: °
i ka mau tonu iho, 3 ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; °
mai i te timatanga, ki ténei wa,
i, haere ake nei. Amine.

Kianga ano

Nga Inoi

Nga o1 takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te rad, te inoi mo te Ratii/Tiirei, te tnoi mo te Haerenga Mai ranei
Te Inoi mo te Rata/ Tarei

E te Atua o te timanako,

kia puta mai tau Tama te Karaiti

aua ia e kite i a matou e moe ana, e mangere ana,

engari e mahi ana ki a ia, a e rite ana. Amine.

Te Inoi mo te Haerenga Mai

E te Atua kaha rawa,

homai he aroha noa kia wetekia e matou nga mahi o te kino,
kia whakamaua hoki ki nga ptieru o te maramatanga
Indianei 1 ténei ao matemate,

i haere papaku mai ai tau Tama a Thu Karaiti;

a te wa e haere mai ano ia i runga i tona rangatiratanga tino ataahua
ia ara ake ai matou ki te oranga tonutanga;

ko ia e ora ana, e kingi tahi ana, me koe

me te Wairua Tapu,

kotahi ano Atua, dianei a ake tonu atu. Amine.

Te Inoi a te Ariki
E tatari ana mo te taenga mai o te rangatiratanga o te Atua, 3,
kua akona nei tatou e to tatou Ariki, ka Tnoi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo tenei ra.
Murua 0 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino:
Nou hoki te rangatiratanga, te kaha,
me te kororia,
Ake ake ake. Amine.

Te manaakitanga

= Ma te Atua o te timanako,
e whakat 0 tatou ngakau

ki te koa, ki te rangimarie
kia pono ai tatou,

i runga i te ihi, i te mana,

o te Wairua Tapu. Amine.

I te wa o te Haerenga Mai, ko ténei ranei:

= MO te taenga mai o te Karaiti kei te mataara kei te tatari tatau.
Amine.

Kia whakapaingia te Ariki.

Ki te Atua ia te whakawhetai.

